
Sezzüda annuala d'infuormaziun e d'orientaziun cun la Corporaziun da vaschins 
La suprastanza cumünala ha invidà a la suprastanza da la Corporaziun da vaschins sco eir als commembers da la direcziun operativa ad 
üna sezzüda d’infuormaziun. I s’ha orientà vicendaivelmaing e barattà infuormaziuns sur da differents progets e temas chi sun 
importants eir pels vaschins. Quista sezzüda cumünaivla dess avair lö üna vouta l’on. 
 
Sanaziun dal suotpassagi da la VR in Champatsch - consultaziun da la procedura d'approvaziun da proget 
Sco fingià cuntschaint vain sanà dürant l‘on 2018 il suotpassagi da la Viafier Retica in Champatsch a Zernez. La fasa da progettaziun dal 
suotpassagi es uschè inavant chi’d es avantman il proget per la procedura d’approvaziun tras l’uffizi federal da trafic a Berna. La 
suprastanza cumünala ha tut posiziun in sen positiv ed ha approvà las actas da la Viafier Retica. 
 
 
 


